
12. YUSUF (NBEI YUSUF) 
Suet ke-12: 111 ayat 

 

Ngen smebut gen Allah Maho Pengasiak, 
Maho Penyayang.   
 
1. Alif, Lam, Ra. Diyo ade ba ayat-ayat kitep 

(quran) da nyato (kunei Allah). 
 

2. Sebeneane Keme bik temu-un-ne brupo 
quran  ngen bahaso Arab, buliak udi 
mahamne. 

 
3. Keme mencritokan ngen ko kisah da 

kembiak baik ngen mewahyukan quran-
yo ngen ko, dan sebeneane ko ayok 
(Keme mewahyukan)ne ade ba temasuk 
tun-tun da ati namen. 

 
4. (Ingetba), idong Ysuf madeak adep 

bapokne : hoi bapok-ku, sebenane uku 
mipai kemliak sebelas bnatang, matai bilai 
ngen bulen, uku kemliak kutene sujud  
adepku. 

 

5. Bapokne amdeak: hoi anok-ku jibeakba 
ko cemrito mipainu-o adep spasuak-
spasuak-nu, mako si menea maker utk 
membinaso-ko sebeneane setan-o ade ba 
musuak da keten utuk manusio. 

 

6. Dan da awei-o ba Tuhan-nu miliak 
ko(utuk ijai nebai) dan najea-Ne ngen ko 
pa-o kunei ta 'b ir  mipa i-mipai dan 
disempurnakan-Ne ni'mat-Ne adep ko 
dan ngen kluargo Yakub, da aweipe si bik 
menyempurnokan ni'mat-Ne adep duwai 
tuh tuwainu ayok-o, (diyoba) Ibrahim 
dang Ishaq. Sebeneane Tuhan-nu Paling 
Lebiak Namen kulo Paling Bijaksana. 

7. Sebeneane ade dau tan(d)o-tan(d)o 
kekuasaan Allah neak (kisah) Yusuf dan 
spasuak-spasuakne utuk tun-tun da 
b e t a n y e . 

 

8. (Diyoba) idong si madeak: sebeneane 
Yusuf ngen spasuak-spasuak kan(d)ung-
ne (Bunyamin) lebiak senayang bapokne 
kunei ite, padahal ite (yo) ade ba do 
klopok (da kuwet) sebeneane bapokte 
a d e  b a  l e m  k l i r u  d a  n y a t o . 

 

9. Kunuak ba Yusuf  atau nuang ba si moi 
suatu sade (da coa kennel) buliak 
perhatian bapok-nu tupeak adep udi bae 
dan sudo-o kelokne udi ikai tun-tun da 
b a i k . 

 

10. Do neak antarone madeak : " jibeakba 
udi munuak Yusuf, tapi nepek ba si moi 
dasar sumua buliak si nemok ngen tun 
musa f i r ,  a me n ud i  lok  kemre jo . 

 

11. Si madeak : hoi bapok keme, jano 
sebabne ko coa pecayo keme adep Yusuf, 
padahal sebeneane keme ade ba tun-tun 
d a  l o k  k e b a i k a n  u t u k  n e . 

 

12. Kunyau ba si alau berpok keme pueng 
men, buliak si (dapet) besenang-senang 
dan (dapet) bemain-main, dan sebeneane 
keme paset jemago si. 

 

13. Nadeak Yakub : sebeneane udi alau 
berpok Yusuf kembiak menyedihkan-ku 
dan uku kuwatir kalau-kalau si nemuk 
srigala, idong udi lengah kenei-ne. 

14. Si madeak : amen si benea-benea nemuk 
srigala, sedang keme klopok da kuwet, 
sebeneane keme amen awei-o ade bat un-
t u n  d a  m r u g a i . 

 

15. Makoidong si embin-ne dan spaket 
empek si moi dasar sumua (lajau si 
empek-ne) dan (neak waktau si bik lem 
sumua) keme newahyukan adep Yusuf : 
sebeneane  udi lok mencritokan ngen si 
uleakne yo, idong si coa inget igai. 

 

16. Sudo-o si teko adep bapok ne neak 
p e l b e a k  b i l a i  s a m o  n g i n ( d ) o i . 

 
17. Si madeak : hoi bapok keme, sebeneane 

keme alau blumba-blumba dan keme 
teming(g)ea Yusuf neak pa-ok barang-
barang keme lajau si nemuk srigala, dan 
kumu agok debat coa kan pecayo ngen 
keme meskipun keme ade bat un-tun da 
benea. 

 

18. Mako si teko mbin bajau gamis-ne (da 
belum(b)ua) ngen daleak palsu. Yakub 
madeak  sebeneane  d i ra inu  ba  da 
man(d)ang baik kerjo (da kidek)-o; mako 
kesabaran da baik-o ba (kesabaranku). 
Dan Allah bae bad a minoi petulung-Ne 
a d e p  j a n o  d a  u d i  c e m r i t o . 

 

19. Sudo-o teko ba klopok tun-tun musafir, 
lajau si meluak do tun mok bio-a, mako si 
temu-un tim(b)one, si madeak: oi kabar 
riang, dio ade do anok uai!' sudo-o si 
munyin si awei barang dagangan. Dan 
Allah Paling Lebiak Namen jano da si 
k e m r e j o . 

20. Dan si jemoa Yusuf ngen hargo da     mu-
eak, yoba kedau dirham bae, dan si 
meding coa tetarik atei-ne ngen Yusuf. 

 

21. Dan tun Mesir da temukuane miling ngen 
ngenyanne : neliba ngen si plabai (dan 
nlayan) da baik, buliak ijai si beguno ngen 
ite atau ite mungut si utuk anok. Dan 
awei-o ba kuloba keme melei kedudukan 
da baing ngen Yusuf  neak muko bumei 
(Mesir), dan buliak keme majea ngen si 
ta'bir mipai. Dan Allah bekuaso adep 
urusan-Ne tapi dau manusio coa namen. 
 

22. Dan idong si cukup dewasa Keme melei 
ngen si hikmah dan ilmau. Awei-o ba 
Keme melei bales ngen tun-tun da menea 
b a i k .  

 
23. Dan selawe (Zulaihak) da Yusuf ting(g)ea 

neak umeak-ne  gemuda Yusuf utuk 
temunduk diaraine (ngen si) dan si 
temutup bang-bang samo madeak : 
maroba min(d)oi. Yusuf madeak : uku 
belindung ngen Allah, sung(g)uak tuanku 
bik memperlakukan uku ngen baik. 
Sebneane tun-tun da zalim coa kan 
beutung. 

 

24. Sebeneane selawe-o bik bemaksud 
(kemerjo uleak-o) ngen Yusuf, dan Yusuf 
kulo bemaksud (kemerjo kulo) ngen 
selawe-o amen si coa kemliak tan(d)o 
(kenei) Tuhan-ne. awei-o ba  buliak 
Keme  me-uak kunei ne kemungkaran 
dan kekejian. Sebeneane Yuisuf -o 
temasuk hamba hamba Kem da tepiliak. 

25. Dan keduaine blumba-lumba moi bang 
dan selawe-o temarik bajau gamis Yusuf 
kenei belakang sapei ca-ik dan keduaine 
temau sengaten slawe-o neak mukobang. 
Selawe-o madeak : jankah bales adep tun 
da bemaksud nea serong ngen ngenyan-
nu, sluyen penjara atau (nukum) ngen 
a z a b  d a  g i s ? . 

 

26. Yusuf madeak si gemuda uku utuk 
temunduk diraiku (ngen si), dan do saksai 
kunei kluargo selawe-o melei saksaine: 
amen bajau gamisne caik neak muko, 
mako selawei -o benea,  dan Yusuf 
t e m a s u k  t u n - t u n  d a  m e n g i k e . 

 

27. Dan bajau gamisne caik neak belakang, 
mako selawei-o ba da mengike dan Yusuf 
t e m a s u k  t u n - t u n  d a  b e n a . 

 

28. Mako idong sengaten selawe-o kemliak 
bajau gamis Yusuf caik neak belakang 
miling ba si : sebeneane ( kejijai)-o ade ba 
neak antaro tipu daya udi, sebneane tipu 
d a y a  u d i  a d e  b a  b e n e a . 

 

29. (Hoi) Yusuf: kunyin ba kenei yo dan    ko 
(hoi ngenyan ku ) kinoi apun ba adep 
dusonu-o kerno ko sebeneane temasuk 
t u n - t u n  d a  m e n a  s a l e a k . 

 

30. Dan selawei-selawei neak kota madeak : 
ngenyan al-Aziz gemuds bujsng ne utuk 
temun(d)uk dirsine ngen si, sebeneane si 
cito ngen bujangne-o ade ba kembiak lem 
sebeneane keme man(d)ang si lem 
k e s e s a t a n  d a  n y a t o . 

31. Mako idong selawei-o (Zulaihak) temi-uk  
kecekne, nun(d)ang-ne ba selawei-
selawei-o dan semiyapne utuk ne plabai 
temot dan nelei-ne ngen masing-masing 
si do piseu (utuk motong jamuan) : 
"kelua ba(ketenba dirai nu) ngen si. 
Mako idong selawe-selawei-o kemliak-
ne, si kagum ngen (baes rupo)ne, dan si 
semileak (jiai) tangen-ne dan madeak : 
paling sempurno Allah, dio iso ba 
manusio. Sebeneane dio coa luyen 
h a n y o b a  m a l a i k a t  d a  m u l i a . 
 

32. Selawei-o madeak : do-o ba sit un da udi 
crito uku kerno (tetarik) ngen si dan 
sebeneane uku bik gemuda si utuk 
temun(d)uk dirai ne (ngen uku) tapi si 
temulok. Dan sebeneane amen si coa 
tema-at jano da ku mriteak ngen si paset 
si coa kan nepek neak penjara dan si 
temasuk klopok tun -tun da  h ino. 

 

33. Yusuf madeak: hoi tuhan ku, penjara 
lebiak uku senang kunei menuak da 
najokne ngen uku. Dan amen coa Ko me-
uak kenei ku tipu dayane, paset uku 
cendrung utuk (menuak kelokne) dan 
paset ba utuk temasuk tun-tun da 
b o d o n g . 

 
34. Mako Tuhan-ne kemabul du-o Yusuf, dan 

si me-uak Yusuf kenei tipu dayane. 
Sebeneane Si-o ba da Paling Meni-uk 
kulo Paling Lebiak Namen. 

 

35. Sudo-o tim(b)oa peker ngen si sudo 
kemliak tando-tando (kebenea Yusuf) 
bahwa si harus empek lem penjara sapei 
s u a t u  w a k t a u . 

36. Dan berpok ngen si masuk kulo moi lem 
penjara duwai tun u-ai. Miling ba saleak 
do neak antaro si beduwai: sebeneane 
uku bemipai, bahwa uku mames 
ang(g)ur. Dan da luyen madeak : uku 
mipai bahwa ku embin ruti neak das 
ulauku, pa-o ne nemuk burung. Kelei ba 
ngen keme ta'bir ne : sebeneane keme 
man(d)ang ko temasuk tun-tun da pacok 
(mena'birkan mipai). 

37. Yusuf madeak : coa senapei ngen udi 
kleduwai upan da lok nelei ngen udi 
seluyen uku ba da pet jemlas ules 
makanan-o, ayok upan-o sapei ngen udi. 
Da awei-o ade ba pa-o kunei jano da 
na j e a  nge n  uk u  kune i  Tuha nku . 
Sebeneane uku  bik teming(g)ea agamo 
tun-tun da coa beimen adep Allah, 
sedang si  ikar ngen bila i kiyamat. 

38. Dan uku temotoa agamo bapok-bapok ku 
si oba Ibrahim, Ishaq, dan Yakub. Coa ba 
patut utuk keme (para nebai) semrai 
sesuatu jano bai gen Allah. Da awei-o ade 
ba kunei pelei Allah ngen keme dan ngen 
manusio (kutene) tapi dau manusio-o coa 
m e n s u k u r i ( n e ) . 

 

39. Hoi keduwai penghuni penjara, ipekah da 
baik,tuhan-tuhan da mecem-mecem-o 
atau kah Allah da Paling Esa kulo Paling 
P e r k a s a .  ? 

40. Udi coa sembeak da seluyen Allah kecuali 
hanyo (sembeak) gen-gen da udi dan 
ninik muyang udi menea-menea-ne. 
Allah coa temu-un suatu keterangan 
tentang gen-gen-o. keputusan-o ade ba 
milik Allah. Si bik meluak buliak udi coa 
sembeak seluyen Si. Do-o ba agamo da 
lu-us tapi dau manusio coa namen. 

41. Hoi keduwai penghuni penjara, 
sebeneane saleak do neak antaro udi 
beduwai lok melei menem tuan-ne ngen 
khamar, dan da do igai mako si lok 
senalib, lajau burung muk pa-o kunei 
ulau-ne bik nutus pekaro da udi beduwai 
temnai-ne (adep uku). 

42. Dan Yusuf madeak ngen tun da namen-ne 
slamat neak antaro si beduwaita-angkan 
ba keadaanku ngen tuan-nu mako setan 
menea si lupo tem-ang (keadaan Yusuf) 
ngen tuan-ne. kerno-o tepba si (Yusuf) 
lem penjara betahun-tahun an-ne. 

43. Rajo madeak (ngen tun-tun pemuko 
kunei kaum-ne) : sebenane uku mipai 
kemliak tujuak likup sapai bei da gemuk-
gemuk nemuk gen tujuak likup sapai bei 
da ja-ai ja-ai  dan tujuak soa (gendum) da 
ijo dan tujuak soa luyen-ne da ke-ing. 
Hoi tun-tun da pemuko : te-ang ba ngen 
uku tentang ta'bir mipai-ku do-o amen 
u d i  d a p e t   m e n a ' b i r k a n  m i p a i . 

 
44. Si jemawab: (do-o) ade ba mipai-mipai da 

kosong  dan keme agok debat coa namen 
mena'birkan mipai-o. 

45. Dan miling ba tun da slamat neak antro 
ne beduwai dan tinget (ngen Yusuf) bik 
an waktau ne : uku lok melei namen ngen 
udi tentang (tun da pacok) mena'birkan 
mipai-o mako neluak ba uku(ngen si). 

 
46. (Sudo pelayan-o temau ngen Yusuf si 

majok ) : Yusuf  hoi tun da kembiak 
tepecayo te-ang ba ngen keme tentang 
tujuak likup sapei bei da gemuk-gemuk 
da nemukngen tujuak likup sapei bei da 
ja-ai  ja-ai dan tujuak soa (gendum) da ijo 
dan (tujuak) luyen-ne da ke-ing buliak 
uku belek ngen tun-tun-o buliak si 
namen-ne . 

 

                

                 

                

                 

                   

       

                 

             

                    

          

 

                 

      

                

             

  

                  

             

                

     

 



JUZ XII 12. YUSUF (NBEI YUSUF) 307 

 

47. Yusuf madeak : buliak udi betanem 
tujuak ta-un (an ne) awei ipe biaso; mako 
jano da udi manen kelokne udi munyau 
neak kaleakne kecuali dik utuk udi 
embuk. 

 

48. Sudo-o lok teko tujuak ta-un da kembiak 
saro da mabis jano da udi maik utuk 
madepne (ta-un paceklik), kecuali didik 
kunei (bibit ge(d)um) da udi maik. 

 

49. Sudo-o lok teko ta-un da lem ne manusio 
nelei ujen (ngen cukup) dan neak maso-o 
si mames ang(g)ur. 

 

50. Rajo madeak : kembin ba si ngen uku 
mako idong utusan-o tekongen Yusuf, 
miling ba Yusuf: belek ba ngen tuan-nu 
dan tenai ba ngen si akuak ro hal ne 
selawei-selawei da bik semileak tangent 
ne, sebeneane tuhan ku, Paling namen 
tipu dayane. 

 

51. Rajo madeak (ngen selawei-selawei-o) : 
akuakro keadaan udi idong udi gemuda 
Yusuf utuk temun(d)ukkan diraine (ngen 
si) ? si madeak : Paling sempurno Allah, 
keme coa namen suatu da kidek kunei ne. 
nadeak ngenyan al-aziz uyo jelasba 
kebenea-o uku bad a gemuda si utuk 
temun(d)uk diraine (ngen uku) dan 
sebeneane si temasuk tun-tun da benea. 

 

52. (Yusuf madeak): da awei-o buliak si (al-
Aziz) namen bahwa sebeneane uku coa 
ngike ngen si neak belakang-ne, dan Allah 
coa rela tipu daya tun-tun da khianat. 

              

                     

 

 

                  

               

 

              

       

                    

                 

               

 

 

            

                   

                 

              

 

                   

         

 

 

   

 


